
 (جوايا حنين (
(
(
(
جوايا حنين ما أعرفش لمين إحترت فيه و سألته لمين ؟ 
قال : ـ 

حنين لحنان فى حضن دافى يشيل أنين طويل مرير مكتوم فى قلب

 داب من الحرمان والصراخ و العويل

قال: ـ

حنين لضحكة صافية ع الشفايف تمسح و راها ألم سنين 

قال : ـ 

حنين لحب صادق من نظرة عين يلمع من رعشة إيد يوصل أصله مش محتاج

 لا لكلام و لا لدليل 

قال : ـ 

حنين لأمان من غدر البشر و الأيام و السنين 

قال : ـ 

حنين لبكرة بشمس صافية ونسمة دافية و قلوب وافيةبتحس بيا مش تمثيل 

و عطور زهور فى كل مكان مايحس بيها غير إنسان مليان حنين 

((((((((((((((((
 (لما الواحد يخاف من نفسه (
(
(
(
لما الواحد يخاف من نفسه 

لما فى وسط الناس يحس إنه لوحده

لما يكره يبص لصورته 

أوحتى يسمع صوت نفسه 

و عمره اللى فات مش حسه 

و اللى جاى مش عايزه 

و خايف من الموت ليفاجئه

يبقى ايه

حقير  0000  جبان 

و لا شبح و بقايا لإنسان و حطام 

و لا ذكرى ٌمرة بسرعة راح يطويها الزمان
((((((((((((((((



























